
23, సెప్టెంబర్ 2026, బుధవారం భారత్ సమాచార్

హనుమాన్ నగర్ తండాను అన్నివిధాలుగా అభివృద్ధి  చేస్తా

భారత్ సమాచార్, మహబూబాబాద్ జిల్లా: హనుమాన్

నగర్ తండాను అన్ని రంగాల్లో అభివృద్ధి చేసేందుకు కృషి

చేస్తున్నామని, తండా ప్రజలకు అవసరమైన మౌలిక

వసతులు కల్పించేందుకు నిరంతరం శ్రమిస్తున్నామని

సర్పంచి గుగులోతు అశోక్ కుమార్ స్పష్టం చేశారు.

మండలంలోని హనుమాన్ నగర్ తండాలో సర్పంచి అశోక్

కుమార్ అధ్యక్షతన బుధవారం గ్రామసభ నిర్వహించారు.

సమస్యలను సభ దృష్టి కి తీసుకొచ్చిన తండావాసులు

గ్రామసభలో హనుమాన్ నగర్ తండా పరిధిలోని వివిధ
తండాలకు చెందిన ప్రజలు తమ ప్రాంతాల్లో నెలకొన్న

సమస్యలను సభ దృష్టికి తీసుకొచ్చా రు. ప్రజలు ప్రస్తావించిన

సమస్యల పరిష్కారానికి అన్ని విధాలుగా ప్రయత్నం

చేస్తామని సర్పంచి అశోక్ కుమార్ తెలిపారు. సంబంధిత

అధికారులతో సమన్వయం చేసుకుంటూ అవసరమైన

పనులను దశలవారీగా చేపట్టేందుకు కృషి చేస్తామని

చెప్పారు.

చెర్ల లక్ష్మి తండాలో విద్యుత్, రోడ్డు  సమస్యలు

చెర్లలక్ష్మి తండాలో విద్యుత్, రోడ్డు  సమస్యలను గ్రామసభలో

తండావాసులు ప్రస్తావించారు. దీనిపై స్పందించిన సర్పంచి

అశోక్ కుమార్ విద్యుత్ సమస్య పరిష్కారానికి త్వరలోనే

స్తం భాలు ఏర్పాటు చేయించి విద్యుత్ లైన్ ఏర్పాటు

చేయించేందుకు చర్యలు తీసుకుంటామని తెలిపారు.

అదేవిధంగా చెర్లలక్ష్మి తండాలో రోడ్డు  సమస్యను

ఎమ్మెల్యేతో పాటు సంబంధిత అధికారుల దృష్టికి తీసుకెళ్లి
రోడ్డు  పనులు చేపట్టేందుకు ప్రయత్నం చేస్తున్నట్లు

వివరించారు. ప్రజల రాకపోకలకు ఇబ్బం దులు లేకుండా

రోడ్డు  సమస్యను పరిష్కరించేందుకు కృషి చేస్తామని హామీ
ఇచ్చా రు.

ప్రభుత్వ కార్యాలయాల ఏర్పాటుకు స్థల సేకరణ

తండా ప్రజలకు ప్రభుత్వ సేవలు మరింత అందుబాటులో

ఉండేలా ప్రభుత్వ కార్యాలయాల ఏర్పాటుకు కూడా

ప్రయత్నాలు చేస్తున్నామని సర్పంచి తెలిపారు. ఇందుకోసం

దాతల నుంచి స్థ లం సేకరించే ప్రయత్నం చేస్తున్నామని

వివరించారు. అవసరమైన స్థ లం అందుబాటులోకి వస్తే
ప్రభుత్వ కార్యాలయాల ఏర్పాటుకు మరింత సౌలభ్యం

కలుగుతుందని చెప్పారు.



పల్లె దవాఖాన ఏర్పాటుపై చర్చ

హనుమాన్ నగర్ తండాలో పల్లె  దవాఖాన ఏర్పాటు

చేయాలని గ్రామసభలో తండావాసులు కోరారు. పల్లె

దవాఖాన మంజూరైన వెంటనే దానిని హనుమాన్ నగర్

తండాలోనే ఏర్పాటు చేసేలా చర్యలు తీసుకోవాలని వారు

విజ్ఞప్తి  చేశారు.

ఈ అంశంపై సర్పంచి స్పందిస్తూ  పల్లె  దవాఖానకు

సంబంధించిన సమస్యను కూడా అందరితో కలిసి
సమన్వయంతో పరిశీలిద్దా మని తెలిపారు. తండా ప్రజలకు

వైద్య సేవలు అందుబాటులో ఉండేలా అవసరమైన చర్యలు

తీసుకునేందుకు కృషి చేస్తామని పేర్కొన్నారు.

ప్రజల సమస్యల పరిష్కారమే లక్ష్యం

గ్రామసభ ద్వారా ప్రజలు తమ సమస్యలను నేరుగా

తెలియజేయడం వల్ల వాటి పరిష్కారానికి అవసరమైన

చర్యలు తీసుకునే అవకాశం ఉంటుందని సర్పంచి అశోక్

కుమార్ తెలిపారు. హనుమాన్ నగర్ తండా పరిధిలోని

అన్ని తండాలను అభివృద్ధి చేయడమే లక్ష్యంగా ముందుకు

సాగుతున్నామని చెప్పారు. ప్రజల సహకారంతో తండాను

అన్ని విధాలుగా అభివృద్ధి చేస్తామని స్పష్టం చేశారు.

ఈ కార్యక్రమంలో పంచాయతీ కార్యదర్శి ఆంజనేయులు,

ఉపసర్పంచి శ్రీలత యాకు, వార్డు  సభ్యులు సోమ్ల ,

రఘుపతి, రజిత, సక్కు, రమ్య, రవి, తండావాసులు

పాల్గొన్నారు.

© 2026 Bharath Samachar bharathsamachar.net


